
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

RAQAMLI IQTISODIYOT SHAROITIDA 
YASHIRIN IQTISODIYOTNI QISQARTIRISH 
IMKONIYATLARI

Afenov Nursultan Nugmatillayevich
Toshkent davlat iqtisodiyot universiteti

Mustaqil tadqiqotchi

Abstract. The study examines the role of digital economy instruments in reducing the scale of the shadow economy. It 
analyzes the impact of digital payment technologies, e-government services, modern tax administration systems, and 
data-driven monitoring mechanisms on the incentives and opportunities of economic actors to operate outside the formal 
sector. Drawing on international experience and an assessment of Uzbekistan’s digital tax reforms implemented during 
2020–2025, the study demonstrates that digital transformation contributes to greater economic formalization by reducing 
reliance on cash transactions, enhancing the transparency of financial activities, and simplifying business registration 
and tax compliance procedures. The findings indicate that digital technologies play an important role in reducing informal 
economic activity. However, their effectiveness is enhanced when digitalization is accompanied by institutional reforms, 
effective governance, and a regulatory environment aimed at reducing unnecessary administrative burdens on economic 
actors.

Keywords: digital economy, shadow economy, digitalization, e-government, cashless payments, tax administration, 
financial inclusion.

Annotatsiya. Tadqiqotda raqamli iqtisodiyot vositalarining yashirin iqtisodiyot ko‘lamini qisqartirishdagi o‘rni tahlil qilin-
gan. Raqamli to‘lov tizimlari, elektron hukumat xizmatlari, zamonaviy soliq ma’muriyatchiligi hamda ma’lumotlarga aso-
slangan nazorat mexanizmlarining xo‘jalik yurituvchi subyektlarning norasmiy faoliyat yuritish istagi va imkoniyatlariga 
ta’siri o‘rganilgan. Xalqaro tajriba hamda O‘zbekistonda 2020–2025-yillarda amalga oshirilgan raqamli soliq islohotlari 
misolida raqamlashtirish naqd pul aylanmasiga qaramlikni kamaytirish, moliyaviy operatsiyalar shaffofligini oshirish, shun-
ingdek, biznesni ro‘yxatdan o‘tkazish va soliq majburiyatlarini bajarish jarayonlarini soddalashtirish orqali iqtisodiy faoli-
yatning rasmiy sektorga o‘tishini rag‘batlantirishi asoslangan. Tadqiqot natijalari raqamli texnologiyalar yashirin iqtisodiyot 
ko‘lamini qisqartirishda muhim o‘rin tutishini ko‘rsatadi. Shu bilan birga, ularning samaradorligi samarali boshqaruv tizimi, 
institutsional islohotlar hamda tadbirkorlik faoliyatiga tushadigan ortiqcha ma’muriy yukni kamaytirishga qaratilgan tarti-
bga solish siyosati bilan uyg‘unlashtirilganda yanada yuqori natija berishi qayd etilgan.

Kalit so‘zlar: raqamli iqtisodiyot, yashirin iqtisodiyot, raqamlashtirish, elektron hukumat, naqdsiz to‘lovlar, soliq ma’muri-
yatchiligi, moliyaviy inklyuziya.

Аннотация. Исследование посвящено анализу роли инструментов цифровой экономики в сокращении 
масштабов теневой экономики. Рассматривается влияние цифровых платёжных систем, электронного 
правительства, современных механизмов налогового администрирования и основанных на данных систем 
контроля на мотивацию и возможности хозяйствующих субъектов осуществлять деятельность вне официального 
сектора. На основе международного опыта, а также анализа цифровых налоговых реформ, реализованных в 
Узбекистане в 2020–2025 годах, показано, что цифровизация способствует расширению формального сектора 
экономики за счёт снижения зависимости от наличных расчётов, повышения прозрачности финансовых операций 
и упрощения процедур регистрации бизнеса и исполнения налоговых обязательств. Результаты исследования 
свидетельствуют о значимой роли цифровых технологий в сокращении масштабов теневой экономики. При 
этом их эффективность повышается при сочетании цифровизации с институциональными реформами, 
совершенствованием государственного управления и регуляторной политикой, направленной на снижение 
избыточной административной нагрузки на экономических субъектов.

Ключевые слова: цифровая экономика, теневая экономика, цифровизация, электронное правительство, 
безналичные платежи, налоговое администрирование.

K I R I S H
Bugungi kunda raqamli texnologiyalar iqtisodiy faoliyatning deyarli barcha yo‘nalishlariga chuqur kirib 

bormoqda. Onlayn davlat xizmatlari, elektron to‘lov vositalari va raqamli boshqaruv tizimlarining keng qo‘llanilishi 
iqtisodiy munosabatlarning mazmuni va shaklini sezilarli darajada o‘zgartirdi. Ushbu o‘zgarishlar rasmiy 

iqtisodiyot samaradorligini oshirish bilan bir qatorda, yashirin iqtisodiyotning faoliyat yuritish imkoniyatlarini ham 
izchil cheklab bormoqda. Shuningdek, elektron hisob-kitoblarning ommalashuvi, naqd pul ulushining kamayishi 
hamda davlat xizmatlarining raqamli platformalar orqali ko‘rsatilishi norasmiy operatsiyalarni amalga oshirish 
imkoniyatlarini qisqartirib, ularni nazorat qilish imkoniyatlarini kengaytirmoqda.

Iqtisodiy adabiyotlarda naqd pul aylanmasi yashirin iqtisodiyotning asosiy omillaridan biri sifatida e’tirof 
etilgan. Buning eng muhim sababi shundaki, naqd pul orqali amalga oshiriladigan operatsiyalarni kuzatish va ularni 
soliqqa tortish elektron bitimlarga nisbatan ancha murakkab hisoblanadi. Shu sababli naqd puldan foydalanish 
darajasini pasaytirishga xizmat qiladigan omillar muhim ahamiyat kasb etadi. Moliyaviy xizmatlardan foydalanish 
imkoniyatlarining kengayishi, jumladan, raqamli to‘lov tizimlarining rivojlanishi hamda elektron moliyaviy 
infratuzilmaning takomillashuvi yashirin iqtisodiyot hajmini qisqartirishda muhim o‘rin tutmoqda.

Yangi O‘zbekistonda ham bugungi kunda raqamlashtirish siyosati iqtisodiy islohotlarning ustuvor 
yo‘nalishlaridan biri bo‘lib kelmoqda. Onlayn nazorat-kassa mashinalari, elektron hisob-fakturalar tizimi hamda 
“my.gov.uz” va “Soliq” elektron davlat xizmatlari platformalarining rivojlantirilishi davlat boshqaruvi va soliq 
ma’muriyatchiligini yanada takomillashtirishga, shuningdek, aholi farovonligini oshirishga xizmat qilmoqda. Ushbu 
chora-tadbirlar ma’muriy jarayonlarni soddalashtirish, soliq tushumlarini kengaytirish hamda norasmiy iqtisodiy 
faoliyat ulushini bosqichma-bosqich kamaytirish uchun qulay sharoit yaratmoqda.

M A V Z U G A  O I D  A D A B I Y O T L A R  S H A R H I
Naqd pulsiz iqtisodiyot konsepsiyasi. Raqamli iqtisodiyot bo‘yicha ilmiy adabiyotlarda naqd pul muomalasini 

kamaytirish yashirin iqtisodiyot ko‘lamini qisqartirishning muhim yo‘nalishlaridan biri sifatida qaralmoqda. 
Kennet Rogoff o‘zining The Curse of Cash asarida yuqori nominaldagi banknotalarning keng muomalada bo‘lishi 
soliqdan qochish, noqonuniy moliyaviy bitimlar va boshqa norasmiy iqtisodiy faoliyatni amalga oshirish 
imkoniyatlariga ta’sir ko‘rsatishini ta’kidlagan. Muallifning g‘oyalariga ko‘ra, naqd pul ulushini izchil kamaytirish 
iqtisodiy operatsiyalarning shaffofligini oshiradi hamda yashirin iqtisodiyot ko‘lamini sezilarli darajada qisqartirish 
imkonini beradi [1].

Fridrix Shnayderning raqamlashtirish va zamonaviy soliq ma’muriyatchiligiga oid ilmiy izlanishlarida raqamli 
to‘lov infratuzilmasi rivojlangan mamlakatlarda yashirin iqtisodiyot ulushi nisbatan past bo‘lishi ko‘rsatilgan. 
Buning asosiy sabablaridan biri elektron to‘lovlar orqali amalga oshiriladigan operatsiyalarni kuzatish va 
nazorat qilish imkoniyatlarining kengayishi natijasida norasmiy faoliyat yuritish imkoniyatlarining qisqarishidir 
[2]. Shu bilan birga, Xalqaro Valyuta Jamg‘armasi tomonidan olib borilgan ilmiy tadqiqotlarda elektron hisob-
fakturalar tizimi, onlayn soliq deklaratsiyalari hamda katta ma’lumotlar (Big Data) tahliliga asoslangan nazorat 
mexanizmlarining joriy etilishi soliq ma’muriyatchiligi samaradorligini oshirishi hamda yashirin iqtisodiy faoliyatni 
aniqlash imkoniyatlarini sezilarli darajada kengaytirishi mumkinligi ko‘rsatilgan [3].

Jahon bankining raqamli transformatsiya, elektron hukumat va institutsional shaffoflikka oid tadqiqotlarida 
elektron davlat xizmatlarining rivojlanishi davlat boshqaruvi samaradorligini oshirishga hamda biznes yuritish 
jarayonidagi ma’muriy tartib-taomillarni soddalashtirishga xizmat qilishi ta’kidlangan. Olingan natijalarga ko‘ra, 
korxonalarni qonuniy va rasmiy ro‘yxatdan o‘tkazish maqbul yo‘nalishlardan biri hisoblanadi. Bunda qonuniy 
faoliyat yuritish bilan bog‘liq xarajatlar kamayadi, bu esa tadbirkorlarning norasmiy sektordan rasmiy iqtisodiyotga 
o‘tishiga qo‘shimcha rag‘bat yaratadi [4]. Ushbu yondashuv Ernando de Sotoning institutsional nazariyasi bilan 
uyg‘un bo‘lib, raqamlashtirishni iqtisodiy institutlarni takomillashtirish va biznes muhitini yaxshilashning 
zamonaviy omillaridan biri sifatida baholash imkonini beradi.

Xalqaro Mehnat Tashkiloti hamda BMTning Kapitalni rivojlantirish jamg‘armasi (UNCDF) tomonidan e’lon 
qilingan tadqiqotlarda moliyaviy inklyuziya yondashuvi va moliyaviy xizmatlarning ommabopligi iqtisodiy 
faoliyatni legallashtirishga xizmat qiluvchi muhim omillardan biri sifatida ko‘rsatilgan. Elektron hamyonlar, 
mobil bank xizmatlari va boshqa raqamli moliyaviy vositalarning keng qo‘llanilishi aholi hamda kichik biznes 
subyektlarining rasmiy moliya tizimiga integratsiyalashuvini tezlashtiradi hamda norasmiy iqtisodiy faoliyat 
ulushining kamayishiga ijobiy ta’sir ko‘rsatadi [5].

O‘zbekistonlik iqtisodchi olimlarning tadqiqotlarida mahalliy ilmiy yondashuvlar hamda raqamli 
texnologiyalarni soliq ma’muriyatchiligiga tatbiq etishning amaliy natijalari alohida e’tirof etilgan. Shuningdek, 
onlayn elektron hisob-fakturalar va nazorat-kassa mashinalari tizimining joriy qilinishi savdo hamda xizmat 
ko‘rsatish yo‘nalishlarida soliq bazasining kengayishiga olib kelishi qayd etilgan. Bundan tashqari, soliqlarni 
hisobga olish tizimining shaffoflashishiga ijobiy ta’sir ko‘rsatgani ta’kidlangan. Shu bilan birga, ilmiy tadqiqotchilar 
raqamlashtirishning samaradorligini yanada oshirishda soliq siyosatini takomillashtirish, ma’muriy tartib-
taomillarni soddalashtirish va tadbirkorlik faoliyatidagi ortiqcha tartibga solish yukini kamaytirish bilan 
uyg‘unlashtirish maqsadga muvofiqligini ta’kidlaydilar [6].

Adabiyotlar tahlilining umumiy natijalari shuni ko‘rsatadiki, ilmiy qarashlarning umumiy xulosasiga ko‘ra, 

raqamli iqtisodiyot vositalari yashirin iqtisodiyotga bir necha yo‘nalish orqali ta’sir ko‘rsatadi. Ulardan biri 
naqd pul muomalasiga bo‘lgan ehtiyojni kamaytirishdir. Shuningdek, moliyaviy operatsiyalarning shaffofligi va 
kuzatiluvchanligini oshirish muhim ahamiyatga ega. Yana bir qarashga ko‘ra, biznesni rasmiylashtirish va qonuniy 
faoliyat yuritish bilan bog‘liq xarajatlarni qisqartirish maqsadga muvofiq hisoblanadi. Ushbu mexanizmlarning 
amaliy samaradorligi mamlakatdagi institutsional muhit sifatini yaxshilashga xizmat qiladi hamda davlat 
boshqaruvi samaradorligi va tartibga solish tizimining qulaylik darajasi bilan bevosita bog‘liq hisoblanadi.

T A D Q I Q O T  M E T O D O L O G I YA S I
Tadqiqotda ilmiy yondashuv asosida raqamli iqtisodiyotning rivojlanishi bilan yashirin iqtisodiyot ko‘lami 

o‘rtasidagi o‘zaro bog‘liqlik o‘rganilgan. Bundan tashqari, baholash maqsadida qiyosiy tahlil hamda dinamik tahlil 
usullaridan foydalanilgan. Tadqiqotning dastlabki bosqichida dunyoning ayrim mintaqalari misolida aholining 
raqamli to‘lov vositalaridan foydalanish darajasi ko‘rib chiqilgan. Shuningdek, yashirin iqtisodiyotning yalpi ichki 
mahsulotdagi ulushi o‘zaro taqqoslanib, ular orasidagi umumiy tendensiyalar aniqlangan.

Tahlilning keyingi bosqichida O‘zbekiston tajribasi o‘rganilgan. 2020–2025-yillar davomida amalga oshirilgan 
raqamli soliq islohotlarining natijalari tahlil qilingan. Shuningdek, onlayn nazorat-kassa mashinalari, elektron 
hisob-fakturalar tizimi hamda elektron davlat xizmatlarining joriy etilishi o‘rganilgan va yashirin iqtisodiyot 
ko‘rsatkichlaridagi o‘zgarishlar bilan bog‘liq holda baholangan. Tadqiqotda foydalanilgan ma’lumotlar Raqamli 
texnologiyalar vazirligi, O‘zbekiston Respublikasi Davlat soliq qo‘mitasi, Jahon banki va Xalqaro Valyuta Jamg‘armasi 
tomonidan e’lon qilingan statistik ko‘rsatkichlar va tahliliy materiallarga tayangan holda umumlashtirilgan. Ayrim 
statistik ko‘rsatkichlar mavjud ochiq ma’lumotlar asosida shakllantirilganligi sababli, ular baholovchi va taxminiy 
xususiyatga ega.

Tadqiqotda olingan natijalarni yanada aniq va yuqori ilmiy saviyada ifodalash hamda ularni o‘zaro solishtirish 
maqsadida grafik tahlil usuli ham qo‘llanilgan. Tadqiqot doirasida ikkita vizual tasvir tayyorlangan. Ulardan biri 
turli mintaqalar bo‘yicha ko‘rsatkichlarni taqqoslash imkonini beruvchi ustunli diagrammadan iborat. Keyingi 
grafik esa 2020–2025-yillar oralig‘ida kuzatilgan o‘zgarishlarni aks ettiruvchi ikki o‘qli chiziqli grafikdan iborat.

T A H L I L  V A  N A T I J A L A R
Bugungi kunda eng dolzarb mavzulardan biri raqamli iqtisodiyot vositalarining yashirin iqtisodiyotga ta’sirini 

baholash hamda ushbu yo‘nalishda ustuvor yechimlarni shakllantirishdan iborat. Bunda mazkur ta’sirning 
qanday mexanizmlar orqali yuzaga kelishini ko‘rib chiqish muhim ahamiyatga ega. Avvalgi va zamonaviy ilmiy 
adabiyotlar hamda mavjud nazariy yondashuvlarda raqamlashtirishning ushbu jarayonga asosan uchta yo‘nalish 
orqali ta’sir ko‘rsatishi qayd etilgan. Ushbu yo‘nalishlarni ko‘rib chiqadigan bo‘lsak, birinchi yo‘nalish elektron 
to‘lov tizimlarining keng qo‘llanilishi natijasida naqd pul muomalasi ulushining qisqarishi bilan bog‘liq. Keyingi 
yo‘nalish nazoratdan chetda qoladigan moliyaviy operatsiyalar sonining kamayishidir. Uchinchi yo‘nalishda 
esa elektron hisob-fakturalar va raqamli buxgalteriya tizimlari xo‘jalik bitimlarini real vaqt rejimida qayd etish 
hamda monitoring qilish imkoniyatini kengaytiradi, bu esa soliq ma’muriyatchiligi samaradorligini oshiradi. 
Yana bir muhim omil sifatida elektron davlat xizmatlarining rivojlanishi biznesni ro‘yxatdan o‘tkazish va boshqa 
ma’muriy jarayonlarni soddalashtirishga xizmat qiladi. Bundan tashqari, rasmiy faoliyat yuritish bilan bog‘liq vaqt 
va xarajatlarni kamaytirish imkonini beradi. Natijada norasmiy iqtisodiy faoliyatning nisbiy afzalliklari kamayishi 
mumkin. Bu esa iqtisodiy subyektlarning rasmiy sektorda faoliyat yuritishga bo‘lgan qiziqishini oshiradi. Quyida 
keltirilgan empirik tahlilda aynan ushbu mexanizmlarning amaliy natijalari yoritilgan.

Mintaqalar bo‘yicha o‘tkazilgan qiyosiy tahlil raqamli to‘lovlardan foydalanish darajasi bilan yashirin 
iqtisodiyot hajmi o‘rtasida barqaror teskari bog‘liqlik mavjudligini ko‘rsatadi.

1-rasm. Raqamli to‘lovlar darajasi va yashirin iqtisodiyot hajmi o‘rtasidagi bog‘liqlik, mintaqalar bo‘yicha (2025-yil, 
taxminiy) 1

OECD mamlakatlarida aholining 86 foizga yaqini raqamli to‘lov vositalaridan foydalanayotgani kuzatiladi. Shu 
bilan birga, ushbu mamlakatlarda yashirin iqtisodiyot ulushi eng past ko‘rsatkichlardan biri bo‘lib, taxminan 13 
foiz darajasida shakllangan. Sahroi Kabir janubidagi Afrikada esa raqamli to‘lovlardan foydalanish ulushi 34 foizni 
tashkil etadi. Mazkur mintaqada yashirin iqtisodiyot ulushi taxminan 32 foiz darajasida bo‘lib, bu raqamlashtirish 
imkoniyatlarining nisbatan cheklanganligi bilan izohlanishi mumkin. Diagrammada keltirilgan beshta mintaqa 
bo‘yicha kuzatuvlar raqamli to‘lovlar ulushi qanchalik yuqori bo‘lsa, yashirin iqtisodiyot ulushi shunchalik past 
bo‘lishini ko‘rsatmoqda. Bu esa mazkur ikki ko‘rsatkich o‘rtasida muayyan tizimli bog‘liqlik mavjudligidan dalolat 
beradi.

Biroq raqamli iqtisodiyot vositalari va yashirin iqtisodiyot o‘rtasidagi o‘zaro bog‘liqlikni faqat texnologik 
taraqqiyot bilan izohlash yetarli emas. Bugungi kunda xalqaro tajriba raqamlashtirishning amaliy samarasi 
mamlakatdagi institutsional muhit sifati bilan chambarchas bog‘liqligini ko‘rsatmoqda. Raqamli infratuzilma 
samarali boshqaruv asosida izchil yo‘lga qo‘yiladi. Bundan tashqari, u ishonchli davlat institutlari va zamonaviy 
soliq ma’muriyatchiligi bilan uyg‘unlashganda yashirin iqtisodiyot ko‘lamini qisqartirishga ta’siri sezilarli darajada 
kuchayadi.

Bunga turli xorijiy mamlakatlar tajribasi yaqqol misol bo‘la oladi. Bugungi kunda Shvetsiyada naqd pul 
muomalasining yalpi ichki mahsulotga nisbatan ulushi 2 foizdan ham past bo‘lib, bu dunyodagi eng past 
ko‘rsatkichlardan biri hisoblanadi. Bunday natijaga erishishda nafaqat raqamli to‘lov tizimlarining ommalashuvi, 
balki yuqori institutsional ishonch, samarali soliq ma’muriyatchiligi va rivojlangan davlat boshqaruvi tizimi ham 
muhim hissa qo‘shmoqda. Keniyada esa davlat institutlarining rivojlanish darajasi OECD mamlakatlarinikiga to‘liq 
mos kelmasa-da, M-Pesa mobil to‘lov tizimining keng joriy etilishi xizmat ko‘rsatish va kichik biznes sohasidagi 
moliyaviy operatsiyalar shaffofligini sezilarli darajada oshirmoqda. Ushbu misollar raqamlashtirish turli 
institutsional sharoitlarda turlicha natija berishini ko‘rsatadi. Shu bilan birga, uning umumiy yo‘nalishi iqtisodiy 
faoliyatning ochiqligi va rasmiylashuvini kuchaytirishga xizmat qiladi.

2020–2025-yillar davomida O‘zbekistonda amalga oshirilgan raqamli soliq islohotlari ham ushbu jarayonning 
amaliy ko‘rinishlaridan biri hisoblanadi. Ushbu davrda savdo va umumiy ovqatlanish korxonalarida onlayn nazorat-
kassa mashinalaridan foydalanish izchil ravishda kengaytirildi. Shu bilan bir qatorda, yuridik shaxslar o‘rtasidagi 
hisob-kitoblarda elektron hisob-fakturalar tizimi keng joriy etildi. Davlat xizmatlarining raqamlashtirilishi 
natijasida “my.gov.uz” va soliq organlarining elektron platformalari orqali tadbirkorlik subyektlarini ro‘yxatdan 
o‘tkazish yo‘lga qo‘yildi. Bundan tashqari, boshqa ma’muriy xizmatlarni olish muddati sezilarli darajada qisqardi. 
Natijada biznesni rasmiylashtirish jarayoni soddalashib, soliq ma’muriyatchiligining samaradorligi hamda iqtisodiy 
operatsiyalarning shaffofligi bosqichma-bosqich oshib bormoqda.

1	  Muallif ishlanmasi



M U H A N D I S L I K  VA  I Q T I S O D I Y O T

367

2026-yil, sentyabr.  № 9-son

2-rasm. O‘zbekistonda raqamli soliq ma’muriyatchiligi qamrovi va yashirin iqtisodiyot ulushining dinamikasi, 
2020–2025-yillar2

O‘zbekistonda onlayn soliq va kassa tizimlaridan foydalanuvchilar soni 2020-yilda taxminan 0,4 million kishini 
tashkil etgan bo‘lsa, ushbu ko‘rsatkich keyingi yillarda oshib bordi. 2025-yilga kelib esa 2,3 million kishidan oshgani 
ko‘rsatilgan. Shu bilan bir vaqtda yashirin iqtisodiyot ulushi taxminan 33,5 foizdan 24,8 foizgacha, ya’ni qariyb 9 
foiz punktga pasaygani kuzatilgan. Mazkur davrni ikki bosqichga ajratib tahlil qilish mumkin. 2020–2022-yillarda 
onlayn kassa apparatlarining ommaviy joriy etilishi natijasida yashirin iqtisodiyot ulushi yiliga o‘rtacha 1,8 foiz 
punktga pasaygan. 2023–2025-yillarda esa ushbu sur’at yiliga o‘rtacha 1,2 foiz punktni tashkil etgan. Bu holat 
raqamlashtirishning dastlabki bosqichidagi yuqori samaradan keyin texnik jihatdan nisbatan oson kuzatiladigan 
operatsiyalarni rasmiylashtirish jarayoni muayyan darajada yakunlanganini, qolgan norasmiy faoliyat esa 
chuqurroq institutsional omillar bilan bog‘liqligini ko‘rsatadi.

Bugungi kunda raqamli texnologiyalarning yashirin iqtisodiyotga ta’siri iqtisodiyotning barcha tarmoqlarida 
bir xil darajada namoyon bo‘lmasligi kuzatiladi. Ayrim sohalarda raqamlashtirish tez va sezilarli natija bermoqda, 
boshqa sohalarda esa bu jarayon nisbatan bosqichma-bosqich kechmoqda. Asosan chakana savdo hamda umumiy 
ovqatlanish tarmoqlarida onlayn nazorat-kassa mashinalarining majburiy joriy etilishi moliyaviy operatsiyalar 
shaffofligini sezilarli darajada oshirgan. Ushbu sohalarda bitimlarning ayrimlari kichik hajmli va standart 
xususiyatga ega bo‘lganligi sababli, ularni elektron tizimlar orqali qayd etish hamda nazorat qilish nisbatan oson 
hisoblanadi. Buning natijasida norasmiy aylanma hajmining qisqarishi boshqa tarmoqlarga nisbatan tezroq 
kuzatilmoqda.

Bunga nisbatan qurilish ishlari va uy xo‘jaliklariga ko‘rsatiladigan xizmatlarda, jumladan, ta’mirlash, montaj 
va boshqa yakka tartibdagi xizmatlar yo‘nalishlarida naqd pul orqali hisob-kitob qilish amaliyoti hanuz keng 
tarqalgan. Bunday xizmatlar ko‘pincha tomonlar o‘rtasidagi to‘g‘ridan to‘g‘ri kelishuv asosida shakllanadi. Ularning 
ayrim hollarda rasmiy shartnomalarsiz amalga oshirilishi sababli, ushbu jarayonlarni to‘liq raqamlashtirish va 
samarali nazorat qilish nisbatan murakkab hisoblanadi. Shu sababli mazkur tarmoqlarda yashirin iqtisodiyot 
ulushini kamaytirishda texnologik vositalar bilan bir qatorda qo‘shimcha institutsional va tashkiliy choralarni ham 
qo‘llash muhim ahamiyatga ega.

O‘zbekiston tajribasini boshqa Markaziy Osiyo mamlakatlari tajribasi bilan qiyoslash ham muhim xulosalarni 
shakllantirish imkonini beradi. Bunga misol qilib Qozog‘istonni keltirish mumkin. Ushbu mamlakatda elektron 
to‘lov tizimlari va raqamli soliq ma’muriyatchiligini rivojlantirish ishlari nisbatan ertaroq boshlanganligi sababli, 
yashirin iqtisodiyot ulushining izchil kamayishi kuzatilmoqda. Qirg‘izistonda esa raqamlashtirish natijalari 
hududlar kesimida muayyan tafovutlarni ko‘rsatmoqda. Yirik shaharlarda elektron to‘lov infratuzilmasining 
rivojlanishi ijobiy samara bergani kuzatilsa, chekka va qishloq hududlarida naqd pul muomalasi hali ham asosiy 
hisob-kitob vositalaridan biri bo‘lib qolmoqda.

O‘tkazilgan tahlil natijalari shuni ko‘rsatadiki, raqamlashtirishning yashirin iqtisodiyotga ta’siri doimiy va bir 

2	  Muallif ishlanmasi

xil tezlikda kechadigan jarayon emas. Bunda nolinear ta’sir va institutsional omillar muhim o‘rin tutadi. Dastlabki 
bosqichlarda raqamli vositalarning joriy etilishi sezilarli darajada yuqori ijobiy samara berishi mumkin. Shu 
bilan birga, vaqt o‘tishi bilan ushbu ta’sirning sur’ati nisbatan pasayishi mumkin. Buning asosiy sababi shundaki, 
iqtisodiyotda saqlanib qolayotgan norasmiy faoliyatning muayyan qismi endilikda faqat texnologik omillar bilan 
emas, balki chuqurroq institutsional xususiyatlar bilan izohlanadi. Bundan tashqari, soliq yuklamasi darajasi, 
tadbirkorlikni ro‘yxatdan o‘tkazish jarayonlarining murakkabligi hamda kichik biznes subyektlari uchun mavjud 
moliyaviy va ma’muriy xarajatlar norasmiy faoliyatning saqlanib qolishiga ta’sir etuvchi omillar sifatida namoyon 
bo‘ladi.

Raqamlashtirish jarayoni ayrim holatlarda yangi shakldagi moslashuv strategiyalarining paydo bo‘lishiga olib 
kelishi mumkin. Ayrim xo‘jalik yurituvchi subyektlar rasmiy va norasmiy operatsiyalarni parallel ravishda amalga 
oshirishi mumkin. Shu bilan birga, kichik hajmdagi ayrim tranzaksiyalar elektron nazorat tizimlaridan tashqarida 
qolishi mumkin. Shu sababli yashirin iqtisodiyotni qisqartirishda faqat raqamli texnologiyalarni joriy etish bilan 
cheklanib qolmasdan, ularni institutsional muhitni yaxshilashga qaratilgan chora-tadbirlar bilan uyg‘unlashtirish 
maqsadga muvofiq. Soliq tizimini takomillashtirish va tartibga solish mexanizmlarini yanada soddalashtirish ham 
ushbu jarayon bilan birgalikda olib borilishi lozim.

Ushbu tadqiqotda foydalanilgan ayrim statistik ko‘rsatkichlar va omillar turli xalqaro va milliy manbalarda 
aks etgan umumiy tendensiyalar asosida shakllantirilgan. Shu sababli ular rasmiy statistik hisobotlarning bevosita 
o‘rnini bosuvchi aniq ko‘rsatkichlar sifatida emas, balki raqamlashtirish va yashirin iqtisodiyot o‘rtasidagi umumiy 
bog‘liqlikni tushuntirishga xizmat qiluvchi tahliliy vosita sifatida qaraladi. Yashirin iqtisodiyotning o‘ziga xos 
xususiyati uning bosqichma-bosqich va to‘liq kuzatish qiyin bo‘lgan hodisa hamda jarayonlardan iboratligi sababli, 
uni aniq miqdoriy baholash muayyan metodologik yondashuvlarni talab etadi.

X U L O S A  V A  T A K L I F L A R
Tadqiqot natijalari shuni ko‘rsatadiki, raqamli iqtisodiyot instrumentlari yashirin iqtisodiyot ko‘lamini 

kamaytirishda muhim ahamiyat kasb etadi. Shu bilan birga, raqamlashtirish ushbu muammoni hal etuvchi yagona 
omil sifatida qaralmaydi. Bugungi kunda raqamli to‘lov mexanizmlarining rivojlanishi va elektron soliq boshqaruvi 
tizimlarining kengayishi muhim ahamiyatga ega. Davlat xizmatlarining raqamli shaklga o‘tkazilishi iqtisodiy 
operatsiyalarning shaffofligini oshiradi, norasmiy faoliyat imkoniyatlarini qisqartiradi hamda uni nazorat qilish 
samaradorligini kuchaytiradi.

O‘zbekiston tajribasini tahlil qilish natijalari 2020–2025-yillarda amalga oshirilgan raqamli soliq islohotlari 
iqtisodiy faoliyatni rasmiylashtirish jarayonini jadallashtirish va yashirin bitimlar ulushini kamaytirishga ijobiy 
ta’sir ko‘rsatganini ko‘rsatadi. Shu bilan birga, natijalarning uzoq muddatli va barqaror bo‘lishi raqamlashtirish 
jarayonlarini yanada kengroq institutsional o‘zgarishlar bilan qo‘llab-quvvatlashni talab etadi. O‘rganilgan 
manbalardan kelib chiqib xulosa qilish mumkinki, soliq tizimini maqbullashtirish, tadbirkorlik subyektlarini 
ro‘yxatdan o‘tkazish jarayonlarini yanada soddalashtirish hamda biznes yuritish uchun qulay huquqiy muhitni 
shakllantirish ushbu jarayon samaradorligini oshiruvchi asosiy omillar sifatida muhim ahamiyat kasb etadi.

